
AMMONIY PERRENATINI AJRATIB OLISHNI TADQIQ QILISH 

Kirish. Jahon bozorida noyob metallarga 

bo‘lgan talabning o‘zib borishi reniy metallini 

ishlab chiqarishga bo‘lgan talabni yanada oshiradi. 

Chiqindi gazlar bilan birgalikda kamyob metallar 

guruhiga mansub reniy metalli oksid holida 

uchraydi va u gaz tarkibida uchib ketadi, uni gaz 

tarkibidan ajratib olish va qo‘shimcha reniy 

metallini olish metallurgiya sanoatining dolzarb 

muammolaridan hisoblanib u o‘z o‘rnida katta 

iqtisodiy samara ham beradi. 

Adabiyotlarga sharh. Mazkur tadqiqotimiz 

kaltsiy perrenatili konsentratsiyadan reniyni ajratib 

olish bo‘yicha o‘tkazildi. Odatda bunday 

eritmalarda reniyni kaliy perrenati holida 

cho‘ktirilib olinadi [1, 2]. 

 

Ca(ReO4)2 + 2KCl = 2KReO4 + CaCl2      (1) 

 

Biroq ushbu usulning asosiy kamchiligi 

reaksiyaning to‘liq amalga oshmasligi, reniyning 

eritmada qolib ketishidir. Shuning uchun eritmadagi 

kaltsiyni gipsga, reniyni esa eruvchan perrenat 

holiga o‘tkazish xususiyatiga ega reagentlarni 

o‘rganib chiqdik. Kaltsiy perrenatli 

konsentratsiyaga ammoniy sulfatini qo‘shish, 

nazariy jixatdan juda yaxshi effekt berishi kerak, 

chunki sulfat anionlari kaltsiy kationlarini to‘liq 

biriktirib gips ko‘rinishida cho‘ktiradi, ammoniy 

kationi esa perrenat anionlari bilan juda yaxshi 

ta’sirlashadi va hosil bo‘lgan ammoniy perrenati 

yaxshi eruvchan modda hisoblanadi. Ushbu 

jarayonda reniyning to‘liq eritmada qolishi va 

keyingi hosil bo‘luvchi moddaning to‘liq 

cho‘kmaga o‘tishiga zamin yaratadi. 

Natijalar va ularning muxokamasi. Kaltsiy 

perrenatli konsentratsiyaga ammoniy sulfat tuzini 

qo‘shish bo‘yicha tajriba ishlari olib borildi. 

Eritmaga stexiomtrik nisbatda ammoniy sulfat 

qo‘shildi, 1 litr eritmada 0,29 gramm kaltsiy 

perrenati borligini hisobga olsak u bilan to‘liq 

ta’sirlashishi uchun 0,071 gramm ammoniy sulfati 

talab qilinadi. 

 
Ca(ReO4)2 + (NH4)2SO4 = 2NH4ReO4 + CaSO4↓ (2) 

 

Ammoniy sulfati bilan kaltsiy perrenati 

reaksiyaga kirishdi, kalsiy sulfati ko‘rinarli darajada 

cho‘kmaga tushdi, biroq analiz taxlil natijalari 

kaltsiyning eritmadagi miqdori keragidan ko‘pligini 

ko‘rsatdi. Bu esa cho‘ktiruvchi reagentni bir oz 

ortiqcha qo‘shish kerakligini anglatadi. Eritmada 

kaltsiy kationlarining ko‘p bo‘lishining salbiy 

tomoni bu – olingan ammoniy perrenat eritmasi 

bug‘latilganda kaltsiyning ham mahsulot tarkibida 

boyishidir [1, 2]. 

Reniyni to‘liq eritma tarkibiga o‘tkazish 

uchun ammoniy sulfatni ortiqchalik koyefitsiyenti 

1,05; 1,1; 1,15 va 1,2 miqdorlarda [3] qo‘shish 

bo‘yicha tajriba ishlari 1-jadvalda keltirilgan. 

1- jadval.  

Cho‘ktirishdan keyingi eritmalarda komponentlar miqdori, mg/l 

Cho‘ktiruvchi reagentning 

ortiqchalik koyefitsiyenti 

(massasi) 

Cho‘ktirishdan keyingi eritmadagi komponentlar miqdori, 

mg/l 

Cho‘kma 

(CaSO4*2N2O) 

massasi, g 

1,0  (0,071 g) Re Mo Cu Zn Pb Ca Mg Na K As 0,093 

1,05  (0,0745 g) 201 2 3 - 1 58 16 5 4 - 0,093 

1,1  (0,078 g) 200 2 2 - 1 24 11 4 3 - 0,095 

1,15  (0,081 g) 201 2 2 - 1 5 3 5 3 - 0,096 

1,2  (0,085 g) 201 2 3 - 1 5 3 4 3 - 0,096 

 

Cho‘ktiruvchi reagent ammoniy sulfatni 

ortiqchalik koefitsiyeni 1,15 va 1,2 bo‘lgan 

tajribalar natijalari farq qilmasligini hisobga olib 

K=1,15 qiymatini tanlash to‘g‘ri bo‘ladi. Eritmada 

kaltsiy ionlari cho‘ktirilgach  reniyning miqdori 289 

mg/l ni tashkil qildi [3]. 

Reniy sanoatida ammoniy perrenati 

eritmasini past haroratda kristallash usuli bilan 

ajratib olinadi [1-2]. Biz olgan eritmadagi renining 

konsentratsiyasi past bo‘lganligi uchun eritmani 

bug‘latish jarayoni bilan 180 0C haroratda titandan 

yasalgan reaktorda olib boriladi. Bug‘latishdan 

keyingi eritmada reniyning konsentratsiyasi 33 

g/l.ni tashkil qildi [1]. Shundan so‘ng eritmani 

sovutib, ammoniy perrenatni kristallashda xar-xil 

haroratlar sinab ko‘rildi.  

Bug‘latishdan keying reniy tarkibli eritmani 

kristallash tajribalari 50 0C dan 10 0C haroratgacha 

olib borildi va eritma kristallanib cho‘kdi va tajriba 

natijalari 2-jadvalda keltirilgan. 

2-jadval 

Bug‘latishdan keyingi eritmalarni kristallash darajasi, % 

 
Kristallash harorati 

50℃ 40℃ 30℃ 20℃ 10℃ 

Kristallashdan keyingi eritmada Re konsentrasiyasi, g/l 33 33 30 26 1,6 

NН4 ReO4 kristallanish darajasi, % 0,0 0,0 9,1 21,2 95,1 

 

 
2-rasm. Ammoniy perrenatning 

skanerlovchi elektron mikroskopdagi tasvirlari 

Ammoniy perrenatni kiristallanishdan keyin 

skanerlovchi elektron mikroskop orqali tadqiq 

qilindi, bunda reniyni yuqori tozalikda ekanligini 

ko‘rishimiz mumkin, natijalar 2-3-rasmlarda 

keltirilgan. 

2-rasmda ammoniy perrenat namunasida 

reniyning yuqori miqdorda pushti rang bilan 

tasvirlangan bo‘lib asosan kislorod bilan ko‘rinadi, 

zarracha o‘lchamlar 10 mkm dan 100 mkm gacha 

kattalikka yetishini ko‘rishimiz mumkin. 

Tasvirlardan qo‘shimcha sifatida uglerod va azot 

birikmalarining oz miqdorda qo‘shimchada 

uchrashi ko‘rinib turibdi.  

Kristallangan ammoniy perrenat cho‘kmasi 

filtrlab olindi va quritilib massasi o‘lchanganda 0,79 

grammni tashkil qildi [1]. 

 

 
3-rasm. Ammoniy perrenatning rentgenogramma taxlili natijalari 

 

3-rasmda. Rentgenogrammadagi tasvirlar 

orqali reniyning yuqori piklari M liniyasida 

1,9*105 ekanligin ko‘rishimiz mumkin. 

Rentgenogrammadagi tasvirlarida reniyni koslorod 

va oz miqdorda uglerod va azot birikmasi bilan 

ekanligi, qo‘shimchalarning deyarli yo‘qligi bilan 

izohlanadi. 

Xulosa. Tanlab eritish natijasida hosil 

bo‘lgan Ca(ReO4)2 eritmasiga (NH4)2SO4  tuzini 

Ca(ReO4)2 birikmasining miqdoriga nisbatan 1,15 

ekvivalent nisbatda ko‘proq qo‘shish yaxshi effekt 

berdi. Reniyning konsentratsiyali eritmalarni 

kristallanish darajasi 100C haroratda 95,1% 

kristallanish darajasi tashkil qildi. 

